
Assalamualaikum & Good Day,



INSTITUT KAJIAN POLITIK MALAYSIA (MAPAN), UNIVERSITI UTARA
MALAYSIA (UUM), JALIN KERJASAMA DENGAN UNIVERSITAS MEDAN AREA
(UMA) DAN UNIVERSITAS SUMATERA UTARA (USU)

MAPAN ONLINE: Pada 16 September lalu telah berlangsung majlis menandatangani Surat Penyataan Hasrat
Kerjasama (Lol) antara Institut Kajian Politik Malaysia (MAPAN), Universiti Utara Malaysia (UUM), dan
Universitas Medan Area (UMA) serta antara Institut Kajian Politik Malaysia (MAPAN), Universiti Utara
Malaysia (UUM) dan Universitas Sumatera Utara (USU).

MAPAN diwakili oleh Pengarahnya, Dr. Kamarul Zaman Haji Yusoff sedang UMA diwakili oleh Direktur
Pasca Sarjananya, Prof. Dr. Ir. Retna Astuti Kuswardani, manakala USU pula diwakili oleh Ketua Departemen
[Imu Politik, Fisipolnya, Dr Warjio. Turut hadir menyaksikan majlis ini ialah Prof. Madya Dr Rusdi Omar,
Dekan Pembangunan Pelajar dan Hal Ehwal Alumni, Kolej Undang-Undang, Kerajaan dan Pengajian
Antarabangsa (COLGIS), Universiti Utara Malaysia (UUM), yang merupakan Felo Bersekutu MAPAN.

Di dalam ucapan mereka, kedua-dua Prof. Madya Dr. Rusdi Omar yang mewakili UUM dan Prof. Dr. Ir. Retna
Astuti Kuswardani yang mewakili UMA dan USU menyatakan kegembiraan mereka atas kesediaan ketiga-tiga
universiti ini untuk menjalinkan kerjasama di bidang akademik. Mereka juga mengharapkan penandatanganan
Lol ini akan diikuti dengan perlaksanaan aktiviti-aktiviti seterusnya membabitkan kepentingan bersama.

Serentak dengan itu, diadakan juga majlis syarahan umum bertajuk “Politik Cina dalam Masyarakat Plural di
Indonesia dan Malaysia” yang disampaikan oleh Dr Warjio selaku Ketua Departemen Ilmu Politik, Fisipol,
USU. Di dalam syarahan umum beliau itu, Dr Warjio telah menghuraikan dengan panjang lebar permasalahan
yang berlaku sehubungan dengan sejarah penglibatan Etnik Cina Indonesia dalam politik negara itu serta
cubaan mereka memperluaskan kuasa mereka pada masa mutakhir ini.



Syarahan umum ini mendapat sambutan memberangsangkan dari Felo MAPAN, termasuk Afifi Abdul Razak,
dan para pelajar UUM yang begitu tekun meneliti dan begitu aktif bertanyakan pelbagai soalan kepada Dr
Warjio.

Sebagai timbal balas, Prof. Dr. Ir. Retna Astuti Kuswardani dan Dr Warjio juga menjemput Dr. Kamarul Zaman
Haji Yusoff menyampaikan syarahan umum di UMA dan USU pada bulan Oktober depan.

Disclaimer: This e-mail (including any attachments) may contain confidential information. If you are not the
intended recipient, you are hereby notified that any review, distribution, printing, copying or use of this e-mail
is strictly prohibited. If you have received this e-mail in error, please notify the sender or Universiti Utara
Malaysia (UUM) immediately and delete the original message. Opinions, conclusions and other information in
this e-mail that do not relate to the official business of UUM and/or its group of companies shall be understood
as neither given nor endorsed by UUM and UUM accepts no responsibility for the same. All liability arising
from or in connection with computer viruses and/or corrupted e-mails is excluded to the fullest extent permitted
by law.



